KANTONALNI SUD NOVI TRAVNIK

Broj:U-29/04

Novi Travnik,26.05.2004.godine.

Kantonalni sud Novi Travnik,u vijeću sastavljenom od sudija Željka Perčinlića,kao predsjednika vijeća,Dunke Begić i Sadika Lende,kao članova vijeća uz sudjelovanje zapisničara Blagice Grebenar,u upravnom sporu tužitelja Dragana Mijatovića iz Travnika,Mehmed paše Kukavice 16,protiv tuženog Srednjobosanskog Kantona – Ministarstvo gospodarstva / Ministarstvo privrede Travnik – Inspektorat,radi poništenja zaključka Ministarstva gospodarstva/Ministarstva privrede Travnik Inspektorat br.0-1-34-23/04-1 od 09.02.2004.godine,na sjednici vijeća održanoj dana 26.05.2004.godine,donio je slijedeče:

R J E Š E NJ E

Tužba se ODBACUJE.

O b r a z l o ž e nj e

Tužitelj je podnio tužbu ovome sudu protiv tuženog dana 02.03.2004.godine u kojoj predleže da se poništi osporeni zaključak u interesu zaštite osnovnih ljudskih prava i zaštite zakonitosti i vrati na ponovni postupak uz obavezno saslušanje oštećenih radnika,a i rukovodioca,koji su potpisivali sve dokumente u svojstvu ovlaštenih lica za zastupanje preduzeća.Da se provjere ovlaštenja rukovodilaca za navedena postupanja suprotna Zakonu.Da donese preporuku kojom će obavezati d.o.o. Trgovina       «BORAC» Travnik da postupajući po Zakonu o radu izvrši reviziju rješenja i odluka o prestanku radnog odnosa.Da proglasi nezakonitom i pravno ništavom odluku br.158/01 od 29.05.2001.godine,radi toga što je nemoralna i diskriminatorska,a naročito radi člana 4 i 5 odluke i radi kršnja osnovnih ljudskih prava iz Konvencije.Da van snage stavi sve ugovore o isplati otpremnine iz istih razloga kao i navedenu odluku.

Tuženi je postupio po rješenju ovog suda br. U-29/04 od 08.04.2002.godine, tako što je dana 29.04.2004. godine dostavio odgovor na tužbu sa upravnim spisom.

U odgovoru na tužbu tuženi ističe da iz sadržaja samog pismenog akta tužitelja od 05.01.2004.godine,utvrđenog činjeničnog stanja prilikom sačinjavanja zapisnika kod subjekta nadzora d.o.o. Trgovina « BORAC « Travnik,kao i uvidom u personalni dosije tužitelja Dragana Mijatovića je utvrđeno da tužitelj traži zaštitu svojih prava iz radnog odnosa, po osnovu čl.143 Zakona o radu donošenje odluka o pravima i obavezama zaposlenika iz radnog odnosa po osnovu čl.143 stavljeno je u izričitu nadležnost Kantonalnih i Federalnih komisija za implementaciju čl. 143. kao i u nadležnost redovnih sudova koji su u smislu odredbe čl. 143. Zakona o radu nadležni da preispitaju odluke ovih komisija.Tužitelj je isposlovao odluku Kantonalne komisije za implementaciju čl.143. Zakona o radu,kojim je naloženo poslodavcu da u roku od 15 dana donese odluku o radno pravnom statusu tužitelja.Ovaj organ je stao na stanovište da je apsolutno nenadležan da odlučuje o pravima i obavezama zaposlenika iz radnog odnosa po osnovi čl.143. Zakona o radu,da nije bilo elemenata za pokretanje upravnog postupka ,zbog čega je osporenim zaključkom odbijena predstavka Dragana Mijatovića.

Nakon što je ispitao procesno pravne uvjete za vođenje upravnog spora u ovom predmetu,sud je odlučio kao u dispozitivu  iz sljedečih razloga:

Prema čl.9. st. 1. Zakona o upravnim sporovima,upravni spor se može voditi samo protiv upravnog akta u smislu odredbi čl.12 st.1 tačka 1. citiranog Zakona,upravni spor se ne može voditi protiv akata donesenih u stvarima u kojima je sudka zaštita osigurana izvan upravnog spora.

Zaključak predstavlja upravni akt samo kada odlučije o nekom pravu,obavezi ili pravnom interesu stranaka,a kako se osporavanim zaključkom nije odlučivalo o pravu,obavezi,a ni ti o pravnom interesu stranke,isti ne predstavlja upravni akt.

U konkretnom slučaju tužitelj može ostvarivati svoja prava iz radnog odnosa kod redovnog suda – nadležnog Općinskog suda u parničnom postupku.

Kako se u ovom slučaju radi o pravnoj stvari o kojoj se po izričitoj odredbi Zakona o upravnim sporovima ne može voditi upravni spor,to je sud temeljem čl.26 st. 1. tač.5 Zakona o upravnim sporovima,tužbu odbacio.

Zapisničar:

Blagica Grebenar                                                                                                  PREDSJEDNIK VIJEĆA
                                                                                                                                    Željko  Perčinlić

Pravna pouka:

Protiv ovog rješenja nezadovoljna stranka

može izjaviti žalbu Vrhovnom sudu F BiH

u roku od 15 dana od dana prijema istog,

a putem ovog suda.

Žalba se podnosi u 3 primjerka.                              

